
STQARRIJA MIS-SEGRETTARJAT PARLAMENTARI GĦAS-SAĦĦA 

 

Il-mediċina personalizzata ċ-ċavetta għal trattamenti rari tal-epilessija 

 

Ir-riċerka fil-mediċina personalizzata hija ċ-ċavetta u l-futur għat-trattament ta’ forom rari ta’ 

epilessija. Il-mediċina personalizzata hija l-futur tal-mediċina madwar id-dinja kollha u pajjiżna 

qiegħed jimmira li jkun wieħed mill-pajjiżi ewlenin f’riċerka f’dan ir-rigward. 

 

Dan qalu din il-ġimgħa, is-Segretarju Parlamentari għas-Saħħa, Chris Fearne, waqt li indirizza 

Konferenza Nazzjonali dwar l-Epilessija. 

 

F’Malta huwa stmat li 4,000 persuna jbatu minn din il-kundizzjoni. Kundizzjoni li għandu bżonn li 

jkun hawn aktar kuxejnza dwarha. L-epilessija hija kundizzjoni li ma taffetwax biss lill-persuna 

ikkonċernata, iżda anke lil dawk ta’ madwarha. 

   

“Nemmnu li l-poplu inġenerali u l-ħaddiema fis-settur tas-saħħa għandhom ikunu aktar konxji dwar 

din il-kundizzjoni u għalhekk għandhom bżonn li jkunu mgħarrfa u informati fuq din il-kundizzjoni. 

Għal dan il-għan il-Gvern qiegħed jappoġġja l-epilessija bħala speċjalizzazzjoni għall-infermiera, 

biex aktar nies kwalifikati fuq dan is-suġġett,  u jkunu jistgħu jagħtu l-kontribut tagħhom,” qal 

Fearne.  

 


